
At gerast sjúkur ella verða fyri van­
lukku er ikki tespiligt fyri nakran 
løntakara, tí tá er inntøkumissurin 
vísur. Men serliga illa fyri eru før­
oysku fiskiskimenninir, tí hvørki 
vanlukkutrygging ella almenna 
dagpeningaskipanin taka atlit til 
teirra serligu arbeiðsstøðu.

– Dagpeningaskipanin riggar 
væl til fólk á landi, ella sjófólk í 
farmasigling, sum eru umborð í 
frammanundan fastløgdum tíðar­
skeiðum. Men hon riggar stak illa 
hjá fiskimonnum og –kvinnum, tí 
hon tekur yvirhøvur ikki atlit til 
teirra óskipaðu arbeiðstíðir, og tað 

ger sjúkratrygdin, sum annars er 
serliga ætlað sjófólki, heldur ikki, 
sigur Jan Højgaard, formaður í Før­
oya Fiskimannafelag.

Intensivt arbeiði
Ein fiskimaður arbeiðir hvønn dag, 
tá hann er umborð, og hevur so frí 
millum túrar, ella tá hann tekur 
ein frítúr. Arbeiðstíðin – tíðin har 
hann forvinnur sína inntøku – er 
sostatt trunkað saman í intensiv 
og lutfalsliga stutt tíðarskeið. Men 
sleppur fiskimaðurin ikki avstað 
vegna sjúku, so fær hann sjúkra­
dagpening, sum um hann arbeiddi á 
landi, og fær tískil ikki pengar fyri 
heiligdagar og aðrar fastar frídagar 

á landi. Samstundis eru somu regl­
ur galdandi fyri fiskimenn sum 
fyri arbeiðsfólk á landi, at sjúkra­
meldingin og rætturin til sjúkra­
dagpengar ella sjúkratrygd endar 
beinanvegin, tá persónurin aftur 
er vorðin arbeiðsførur. Tá er tó ofta 
enn leingi, til skipið kemur innaftur, 
so hann kann sleppa umborð aftur.

Alt hetta ger, at fiskimenn missa 
lutfalsliga væl meira í inntøku, tá 
teir eru sjúkrameldaðir, enn fólk, ið 
arbeiða á landi.

– Á henda hátt gera skipanirnar, 
ið annars skulu eitast at vera ein 
samhaldsfastar, stóran mun á fólki, 
alt eftir um tey arbeiða á landi ella 
umborð á fiskiskipi. Hetta er eitt 

órættvísi, sum politikararnir mugu 
og skulu taka hond um og broyta, 
sigur Jan Højgaard.

Eftirregulering
Fiskimannafelagsformaðurin held­
ur, at tað er neyðugt at nýta heilt 
aðrar hættir at gera inntøkumissin 
upp hjá fiskimonnum, tá teir í eina 
tíð verða óarbeiðsførir vegna sjúku 
ella skaða.

– Tað ber jú ikki til at býta ar­
beiðsárið hjá einum fiskimanni 
upp í átta tímar arbeiðsdagar, sum 
um tað var vanligt arbeiði á landi. 
Ein fiskimaður vinnur kanska alla 
sína ársløn við at vera umborð 
næstan uttan íhald eina lutfalsliga 

stutta fiskivertíð. Tá skal hann 
helst tjena væl av pengum, tí hann 
hevur onga inntøku hina tíðina av 
árinum. Tað sigur seg sjálvt, at tað tí 
vil vera ein fíggjarlig vanlukka fyri 
fiskimannin, um hann verður sjúkur 
ella fær skaða mitt í vertíðini og so 
skal dúva upp á sjúkradapening ta 
tíðina – tí hann fær framvegis lítla 
ella onga inntøku, tá vertíðin er av.

Hann nevnir sum dømi eina 
kvinnu, sum fyri nøkrum árum 
síðani sigldi við táverandi svart­
kjaftaverksmiðjutrolaranum Næra­
bergi, men gjørdist sjúk, júst tá 
svartkjaftavertíðin var í hæddini.

– Hon var sjúkrameldað so stutt, 
at hon bara fekk 11.000 – 12.000 

Fiskimenn og teirra familjur eru ofta um ein háls, tá teir fáa skaða umborð ella gerast 
sjúkir, og mugu sjúkrameldast, tí hvørki vanlukkutryggingin, sjúkratrygdin ella almenna 
dagpeningaskipanin hóska til arbeiðsplássini umborð á fiskiskipunum. Hesi viðurskifti verða 
eisini partur av komandi sáttmálasamráðingum, sigur formaðurin í Fiskimannafelagnum.

Vit fara restina av árinum at vera ein 
regluligur táttur í Sosialinum. Á hesum 
síðum er ætlanin at taka upp evni, sum 
eru viðkomandi fyri limirnar í feløgunum 
í Samtak, at kunna um sáttmálarættindi 
og skyldur, at lýsa tey rættindi og 
limafyrimunir tú hevur við at vera limur í 
fakfelag, at lýsa feløgini í Samtak og annars 
at taka upp evni, sum hava samfelagsligan 
áhuga. Eisini er meiningin at lýsa arbeiðslív 
runt um í Føroyum bæði á sjógvi og landi.

Virksemi og leikluturin hjá fakfeløgunum 
í dag er munandi meir enn bara at samráðast 
um ein sátt mála annað hvørt ár, og at ansa 
eftir, at sáttmálin verður hildin. At tryggja 
grundleggjandi vælferðarrættindi, tala søk 
ar beiðar anna og fiskimanna hjá myndug­
leikum og at gera hoyrings skriv er eisini ein 
týðandi partur, sum fer við nógvari ar beiðs­
orku.

Feløgini í Samtak hava tryggingar og 
eftirlønar skipanir, vit bjóða ókeypis løg­
frøð iliga ráðgeving har til ber at spyrja um 
viðurskifti á arbeiðnum, um keyp og sølu av 
húsum, bili, jørð, um arv, foreldra myndug­
leika, sosial viðurskifti o.s.fr. Feløgini taka 
eisini óteljandi mál upp við myndugleikar, 
har fólk eru vorðin sjúk ella fingið skaða 
bæði á ella uttan fyri arbeiðið. 

Dyrnar eru altíð opnar hjá Samtak og 
feløgunum í Samtak, á hesum síðunum og í 
komandi bløðunum kunna vit um tykkara 
rættindi, og hví tað loysir seg at vera limur í 
feløgunum í Samtak.

Samtak var stovnað fyri 7 árum síðani av Føroya Arbeiðarafelag, Føroya Fiski manna­
felag og Havnar Arbeiðsmannafelag, sum hildu, at nú var stundin komin, at fáa yvir­
skipað fakfelagsligt samstarv. Seinni komu so bæði Klaksvíkar Arbeiðsmannafelag 
og Klaksvíkar Arbeiðskvinnufelag við í Samtak, og umboðar felagið umleið 1/3 av 
løntakarunum. 

Orsøkin hjá feløgunum til at stovna Samtak var at fáa ein sterka savnandi rødd fyri 
fakfeløgini. 

Samtak skal kunna limirnar um rættindi teirra og arbeiðsmarknaðar viðurskifti 

sum heild, og at økja tilvitskuna um arbeiðsmarknaðin úr sjónarhorni løntakaranna. 
Viðurskifti hjá limunum í Samtak skulu hava størri rúmd í almenna rúminum.

Samtak skal hjálpa fakfeløgunum at betra um korini hjá limum sínum, og ber 
javnan tíðindi og sjónarmið frá fakfeløgunum.

Samtak fer at fylgja væl við í tí sum fyriferst í almenna rúminum, og ger tilmæli til 
politiska landslagi um ymiskar lógir, ið eru viðkomandi fyri limirnar.

Tey fimm feløgini handan Samtak vóna við tíðini at kunna savna fleiri fakfeløg í 
Samtak.

Um Samtak

Vælkomin á 
Samtakblaðið

Góðan lesihug

Sonja J. Jógvansdóttir

Ókeypis Løgfrøðilig ráðgeving
Mikudagar kl 18 ­ 19, kunna limir hjá Samtak ringja 
beinleiðis til advokatin á tlf 597978. Til ber t.d. at spyrja 
um viðurskifti á arbeiðnum, um keyp og sølu av húsum, 
bili, jørð, um arv, foreldramyndugleika, sosial viðurskifti 
o.s.fr. 

Tú ert tryggjaður
Sum limur í einum av feløgunum í Samtak ert tú 
tryggjaður um illa vil til, eisini hava øll feløgini lokagjald, 
sum tú fært útgoldið, tá ið tú gerst pensjónistur, um tú 
lýkur limatreytirnar. Set teg í samband við títt felag um 
trygginarnar og samsýningarnar. 

Eftirsitisløn hjá arbeiðarafeløgunum
Tá arbeiðsfólk, sum hevur verið í minsta lagi 1 ár í starvi 
hjá verandi arbeiðsgevara, doyr, meðan hann/hon er í 
starvi, eigur eftirsitandi hjúnafelagi/sambúgvi ella børn 
undir 18 ár, sum arbeiðsfólk hevur skyldu at uppihalda, 
rætt til  eftirsitiløn fyri tann mánaðin, tá viðkomandi 
doyr, og 3 mánaðir fram

Fiskimannafelagið 
vil hava betri 
sjúkratrygd 
og trygging


